
VOORWOORD 

 

By die voltooiing van hierdie proefskrif, is dit nodig om enkele persoonlike mededelings 

te verstrek.  As actuarius van die Streeksinode Kaapland het  ek agtergekom dat daar  

leemtes in die huidige kennis oor die verband tussen Doleansiekerkreg  en  die kerkreg  

en kerkregering  in Nederduitse Gereformeerde Sendingkerk (=NGSK), Nederduitse 

Gereformeerde Kerk in Afrika (= NGKA),  Reformed Church in Africa (=RCA)    en die 

Verenigende Gereformeerde Kerk in Suider-Afrika (= VGKSA)   bestaan.  Dit het my 

genoop om ’n poging aan te wend om  die kerkreg en kerkregering van die sendingkerke   

en die VGKSA  regshistories te ondersoek.  Hiermee wil ek my opregte dank  aan die 

volgende persone en/of instansies betuig: 

1) Teenoor prof J W Hofmeyr,  professor in kerkreg en kerkgeskiedenis aan die 

Universiteit van Pretoria, vir sy vertroue  in my om ŉ redelik  onbekende  

studieterrein  aan te durf, betoon ek  hiermee my erkentlikheid.   

2) Teenoor dr Johan van der Merwe, senior lektor in kerkreg en kerkgeskiedenis aan 

die Universiteit van Pretoria wat my na prof J W Hofmeyr se aftrede  as promotor 

begelei het, betuig ek hiermee my dank. 

3) Teenoor prof Mees te Velde van die Theologische Universiteit van  die 

Gereformeerde Kerken (GKv) geleë te  Broederweg  in Kampen, as deskundige in 

beide die oud kerkrecht en nieuwe kerkrecht, se  bereidwilligheid   om my as 

promotor  te begelei, betuig ek hiermee ŉ besonderse  woord van dank.   Die 

insigte by hom verkry het my regs-historiese bewussyn verskerp. U deeglikheid, 

helder wetenskaplike sin, regshistoriese kennis, vriendelike welwillendheid, 

stimulerende leiding en insette by die skryf van die dissertasie sal ek altyd in hoë 

waardering hou.   Dat u gewillig was om my te begelei is vir my meer as ’n 

gewone voorreg.   Aan  die Theologische Universiteit vir die  goedkeuring om  

my promosiestudies onder prof Mees te Velde te kon doen, die verskaffing van 

gratis verblyf,  die kwytskelding van studiegelde, asook vir die  besonderse 

voorreg om van die Deddenssentrum en kerkrecht.nl gebruik te kon maak, betuig 

ek my dank.  In besonder betuig ek my waardering aan die bibliotekaris,  drs G D 

Harmannij,  asook die tallose  biblioteekassistente  van Theologische Universiteit  

vir uitmuntende inligtingsdiens gelewer tydens my studie.  

4) Aan die Zuid-Afrikaanse Huis vir die verskaffing van ’n beurs wat my 

lewensonderhoud in Nederland gedurende my studietydperk aan die Theologische 

Universiteit gedek het, wil ek hiermee bedank.  Sonder hul finansiële 

ondersteuning sou dit onmoontlik gewees het om die navorsing in die buiteland te 

kon doen.  

5) ŉ Woord van dank aan Inke Huizenga en Analise Verhoef vir boeke aan my 

geleen uit hul privaatbiblioteke asook deurtastende gesprekke met betrekking tot 

die inhoudelike daarvan. Sodoende kon ek vasstel hoe die teologies diskoers van 

die vorige eeu met betrekking tot kerkreg en kerkregering in die deursnee lidmate 

van die Nederlandse Gereformeerde Kerk (vrijgemaakt) se lewens gekonkretiseer 

word.   

6) ’n Woord van dank aan die Nederlandse Gereformeerde Kerk (vrijgemaakt) in 

Kampen  waar ek as gaslidmaat vir drie maande deel kon hê aan ’n 

verskeidenheid kerklike aktiwiteite.  

 
 
 



 

 

7) ’n Woord van dank aan die Huizengas (Inke, Dirk en hul dogters, Jannieke en 

Aline)  vir die  verblyf vir die eerste 12 dae in Kampen asook die oriëntering met 

betrekking tot die Nederlandse kultuur.  Dankie vir  die opregte  belangstelling in  

my navorsing, die weeklikse deurtastende gesprekke, ondersteuning met 

betrekking tot verblyf en die blootstelling aan die meelewende lewenstyl van die 

deursnee lidmate van die Nederlandse Gereformeerde Kerk (vrijgemaakt) asook 

talryke kulturele uitstappies. Julle het my aanpassing in ’n vreemde land en 

kultuur vergemaklik. 

8) Aan Henriëtte Bueseman vir verblyf vir die laaste twee maande.  Dankie.  Jy was 

’n huismaat duisend.  

9) My dank gaan ook aan die biblioteekpersoneel van Universiteit van Stellenbosch 

asook  aan die personeel van die Argief van die NGK te Stellenbosch, in 

besonders me M Conning, vir  vriendelike hulpvaardigheid.   

10) ’n Besonderse woord van dank aan   me Rina Roos van die Teologiese  Fakulteit 

van die Universiteit van Pretoria vir uiters knap administratiewe dienste verleen. 

11) ’n Besonderse woord van dank aan  wyle  ds Themba Nayatowa  vir die 

verskaffing van acta en skemas  van werksaamhede van die NGKA uit sy  

privaatbiblioteek.  

12) Aan  al my kollegas in die VGKSA,  veral die Ring van Zuurbraak en Prof Nico 

Koopman,  vir belangstelling   in my navorsing  betuig ek hiermee my opregte 

dank. Ek vertrou dat die proefskrif van waarde  sal wees vir  voortgaande 

besinning oor kerkreg en kerkregering in die VGKSA. 

13) Vir my Kerkraad, in besonders brs  Jan Mouries  en S Pietersen, asook  my 

geliefde gemeente, VGKSA Robertson-Oos, vir die toestemming om drie maande  

studieverlof te kon neem, ’n woord van hartlike dank. 

14) Aan my suster,  Sylvia Fourie,  vir onbaatsugtige hulp met betrekking tot  die 

taalkundige versorging  en  proeflees   van die dissertasie,  my susters, Eva 

Olivier, Francis Fourie, Mara Dollman en Sharon Witbooi,   vir liefdevolle 

ondersteuning,  my swaers,  Ronnie Olivier, Renfred Fourie,  Danville Fourie, 

Bruce Dollman en  Randolf Witbooi, vir stille  aanmoediging, my moeder, Jacoba 

Johanna Plaatjies, vir getroue motivering  verseker  ek hiermee my dank en 

waardering asook vir al  die Van Huffels vir hul opregte belangstelling in my 

akademiese prestasies 

15) Hiermee wil ek ook in dankbare  erkentlikheid hulde bring aan my man,  Dawid 

Johannes van Huffel,  vir sy wenk wat gelei het   tot  die  aanspreek van die 

kerkregtelike problematiek in die VGKSA in ’n proefskrif.  Die proefskrif is vir 

ons  die  kulminasie van ons talryke  gesprekke met betrekking tot  die gesag van 

die meerdere vergadering, die selfstandigheid van die plaaslike gemeente en die  

funksie van die kerkverband  met betrekking tot die wysiging van die 

belydenisgrondslag van ŉ kerk.  Dankie vir jou motivering en dat jy in my 

vermoëns glo. Dankie vir jou liefde en ondersteuning veral vir die toestemming 

om vir die tydperk van drie maande navorsing in Kampen te kon doen. 

16) Die proefskrif word opgedra aan my man,  Dawid Johannes van Huffel, wat ŉ 

betekenisvolle rol  sou speel  in my  uiteindelike keuse om  ŉ proefskrif oor  die 

kerkreg en kerkregering  aan te pak.  

17) Soli Deo gloria - Aan God alle eer. 

 
 
 



 

 

 

 

 

 

 

 

 

 

 

 

 

 

 

 

 

 

 

 

 

 

 

 

“Ek verklaar hiermee  dat  die proefskrif, Die Doleansiekerkreg en die kerkreg en 

kerkregering van die Nederduitse Gereformeerde sendingkerke  en die Verenigende 

Gereformeerde Kerk in Suider-Afrika, wat ek hiermee vir die graad Philosophiae 

Doctor (Kerkgeskiedenis en Kerkreg)  my eie werk en  nie voorheen deur my  vir ’n 

graad aan hierdie of ’n ander tersiêre instelling ingedien is nie.” 

